
Embargo tan ddydd Gwener 1 Mehefin 2018 am 00.01

Cyngor ar Bopeth [insert name] yn rhybuddio am sgamiau cyfreithiol ac ariannol

Mae angen i bobl fod yn wyliadwrus yn dilyn cynnydd yn nifer yr achosion o sgamiau ariannol a chyfreithiol sydd wedi dod i sylw Gwasanaeth Defnyddwyr Cyngor ar Bopeth. Mae Cyngor ar Bopeth [insert name] yn lansio Mis Ymwybyddiaeth o Sgamiau.

Fe ddaeth cyfanswm o 1200 o achosion i sylw’r gwasanaeth defnyddwyr yn y flwyddyn yn dod i ben fis Ebrill 2018 – cynnydd o 6% o’i gymharu â’r flwyddyn flaenorol.

Colled canolrif y sgamiau hyn oedd £330.

Riportiwyd amrywiaeth o sgamiau buddsoddi i’r gwasanaeth defnyddwyr, gan gynnwys: 

Arian wedi’i amgryptio – Mae gwefannau ffug yn honni eu bod yn cynnig buddsoddiadau arian wedi’i amgryptio, fel Bitcoin. Yn aml, bydd twyllwyr yn ceisio honni bod enwogion wedi cymeradwyo’r cwmni er mwyn rhoi hygrededd iddo.

Dewisiadau deuaidd - Mae twyllwyr yn dweud eu bod nhw’n froceriaid stoc ac yn perswadio pobl i fetio ar a fydd cyfranddaliadau ffug yn codi neu’n disgyn erbyn dyddiad penodol. Byddant yn addo enillion mawr. Dylech gadarnhau eu bod ar Restr yr FCA ac nid y rhestr sy’n rhybuddio am gwmnïau i'w hosgoi 

Gwyliau cyfran gyfnodol – Mae twyllwyr yn addo prynu eich aelodaeth am ffi ymlaen llaw.  

Cyfreithwyr ffug – Bydd twyllwr yn rhyng-gipio negeseuon e-bost gan gyfreithiwr dilys ac yn mynd ati i’w ddynwared. Yn aml, mae twyllwyr yn gweithredu pan fydd eiddo yn newid dwylo ac yn dargyfeirio’r arian i’w cyfrif banc. Dylech gadarnhau bod cyfreithiwr yn ddilys trwy edrych ar restr yr Awdurdod Rheoleiddio Cyfreithwyr. 

Meddai [Insert name], Prif Weithredwr Cyngor ar Bopeth [insert name]:
“Mae twyllwyr yn gallu dynwared gweithwyr proffesiynol coler wen yn effeithiol, yn enwedig ar-lein, gan argyhoeddi pobl eu bod nhw’n ddilys.

“Mae llawer iawn yn y fantol gyda sgamiau ariannol a chyfreithiol, ac mae perygl i chi golli’ch cynilion neu’ch cronfa bensiwn, gan beryglu’ch sefydlogrwydd ariannol hirdymor.

“Os oes rhywun yn ceisio’ch perswadio i wneud buddsoddiad, peidiwch â gwneud unrhyw beth heb sicrhau bod y buddsoddiad yn un dilys, yn enwedig os oes rhywun yn cysylltu â chi’n ddigymell.” 

Er mwyn helpu i atal pobl rhag colli arian i’r sgamiau hyn, mae Cyngor ar Bopeth [insert name] yn rhannu cyngor ar sut i adnabod sgamiau:
· Dylech fod yn wyliadwrus os oes rhywun yn cysylltu â chi’n ddigymell, hyd yn oed os yw’r enw yn gyfarwydd i chi
· Peidiwch â rhuthro – does dim angen i chi wneud penderfyniad ar unwaith
· Os yw’n swnio’n rhy dda i fod yn wir, mae’n debyg mai sgâm yw e
· Peidiwch byth ag anfon arian at rywun nad ydych chi wedi’i gyfarfod o’r blaen 
· Peidiwch byth â datgelu’ch manylion banc oni bai eich bod yn sicr y gallwch ymddiried yn y sawl sy’n cysylltu â chi 
· Anwybyddwch hysbysebion swyddi sy’n gofyn am arian ymlaen llaw
· Dydy cwmnïau cyfrifiadurol dilys ddim yn gwneud galwadau ffôn digymell i’ch helpu i atgyweirio’ch cyfrifiadur
· Ydych chi’n amau sgâm? Rhowch y ffôn i lawr, arhoswch bum munud i glirio’r lein neu defnyddiwch ffôn arall
· Rhywun yn ceisio dwyn perswâd arnoch chi? Dywedwch “Dim Diolch”
· Peidiwch â dioddef mewn tawelwch – mae’n bwysig siarad am sgamiau

[Mae Cyngor ar Bopeth [insert name]] NEU [Mae Cyngor ar Bopeth [insert name] a Safonau Masnach] yn cynnal digwyddiad i helpu pobl i wybod os ydynt wedi’u targedu gan dwyll. Mae’r digwyddiad yn rhan o Fis Ymwybyddiaeth o Sgamiau ym mis Mehefin, sy’n ymgyrch genedlaethol i annog pobl i riportio sgamiau a siarad amdanyn nhw.

Cynhelir y digwyddiad ar [insert date] yn [insert address and time].


-diwedd- 

